REZIME RADA

Ključne riječi: morfološke karakteristike, motoričke sposobnosti, funkcionalne sposobnosti, ekstenzitet svakodnevnih kretnih aktivnosti, kvalitativne razlike i kvantitativne razlike.

Tjelesno vježbanje postaje svakim danom sve važnije, a razlog tome je savremeni način života i rada u kojem se čovjek sve manje kreće. Fizička aktivnost je integralni dio ljudskog ponašanja, i ključna je za održavanje zdravstvene kondicije, radne sposobnosti i duševne ravnoteže - tjelesno vježbanje ima pozitivan utjecaj ne samo na vanjski oblik tijela, nego i na funkcionalne sposobnosti kardiovaskularnog, respiratornog i nervnog sistema. 
Tjelesna aktivnost je autentična potreba svakog čoveka, bez obzira na uzrast, nivo sposobnosti, zanimanje i zdravstveno stanje. 

Dužina života i rezerve zdravlja nisu opredijeljeni samo naslijeđem. Na njih umnogome utiču i drugi faktori, prije svega, način i uslovi života i rada. Zdravlje savremenog čoveka najviše ugrožavaju preobilna i neadekvatna ishrana, nedovoljna fizička aktivnost, stresna preneprezanja, zagađenja životne i radne sredine i štetne navike.

Osnovni cilj istraživanja je da se utvrde  kvalitativne i kvantitativne razlike među obladinom uzrasta 15-18 godina s obzirom na različit ekstenzitet kretnih aktivnosti.Nauzorku od 165 ispitanika primjenjeno je 11 varijabli za procjenu morfoloških karakteristika, 18 varijabli za procjenu motoričkih sposbnosti i 3 varijable za procjenu funkcionalnih sposobnosti.

Primjenom faktorske analize utvrđeno je da postoje kvalitativne razlike u tretiranim antropološkim prostorima u odnosu na različit ekstenzitet kretnih aktivnosti. 

Primjenom kanoničke diskriminativne analize utvrđeno je da između ispitanika nesportista, rekreativaca i sportista ne postoje kvantitativne razlike u morfološkim karakteristikama a  da su te razlike uočene kod motoričkih i funkcionalnih sposobnosti.

